
Җырладым илемне мактап,
                                                     Җырга бирдем бар көчем...

(Гөлшат  Зәйнашева иҗатына багышланган әдәби - музыкаль кичә)

Сәхнә түрендә бишек.
“Бишек җыры”  (Мәсгут Имашев көе).                            
           Йолдызлар да йоклыйдыр зәңгәр күктә,
                                   Кондызлар да йоклыйдыр зәңгәр күлдә.

                                   Чәчәкле гөлбишектер бар табигать,

                                   Йокла син дә, балам, ак мендәреңдә.

Йокла, бәбкәем,

Күгәрченкәем!

                                  Курчагың да йоклаган инде күптән,

                                  Песиләр дә инде йокыга киткән.

                                  Чәчәкле гөлбишектер бар табигать,

                                  Сиңа да, балам, йоклар сәгать җиткән.

Йокла, бәбкәем,

Күгәрченкәем!

1 нче алып баручы.  Әйе, “йокла, бәбкәем, күгәрченкәем”, дип,  бишек җырлары тыңлап үсәргә тиешле Гөлшат Зәйнашеваны язмыш җилләре кайларда гына йөртмәгән дә, нинди генә сынаулар  бирмәгән?!  

Гөлшат Зәйнашева 1928 нче елның 13 нче гыйнварында Сарман районының Иске Теләнче авылында туа. 
Дүрт бала атасы Хисам абый, авылның урта хәлле крестьяны булып, колхозга кергән булса да, 1930 елда кулак дип, аны Архангельск өлкәсенә сөрәләр. Соңыннан, 1980 елларда, бер гаепсезгә иленнән сөрелеп, Архангель төрмәсендә ятып калган Хисам Зәйнашев репрессия корбаны буларак аклана. Хисам абыйның гомерен хөкүмәт 8 мең сумга бәяли, балаларына шул кадәр акча бирә.
2 нче алып баручы. Берсеннән-берсе кече дүрт бала белән йорт-җирсез, ач, ялангач, хәерче хәлендә ялгыз калган әнисе ике яшьлек Гөлшатны Хисам абыйның бертуганы, Минзәлә районы Югары Тәкермән авылында яшәүче Маһруй апага асрамага  илтеп бирергә мәҗбүр була. Чаллы—Минзәлә юлыннан ерак түгел урнашкан матур табигатьле бу авыл, балачак хатирәсе булып, аның күңелендә гомерлек якты эз калдыра.

Укучы. 

И авылым, җәйге матур кичләрең,                           
Мөлдерәмә тулы тар инешләрең,

Ник шулкадәр ямьле икән урамың?

Әкрен атлап кабат-кабат урадым!

Моңлы кебек казлар кычкыруы да,

Фермаларда атлар пошкыруы да,

Ерак басуларда трактор сөрү дә,

Кара төнне ярып этләр өрүе дә!

Барсыннан да моңлы көй агыла кебек,

Йөрәгемнең парәсенә  кагыла кебек!

                                                      (“Югары Тәкермән авылына”  шигыре.)

Җыр.  “Туган авылым урамы”
       1 нче алып баручы.  1942 нче ел. Совет халкы немец фашистларына каршы дәһшәтле сугышта каһарманнарча көрәшә. Ачлык,  ялангачлык.

Авыр сугыш елларында үстем,

Балда-майда гына йөзмәдем.

Юлны шадралатып уелып калды

Чабатадан йөргән эзләрем

дип яза ул “Авыр сугыш елларында үстем” дигән шигырендә.

        2 нче алып баручы. Шул елларга багышланган “Кайтыр кебек кош булып...”, “Ана турында баллада”  “Тол хатын монологы”, “Таш һәйкәлләр” шигырьләре укучыны авыр сугыш елларына алып керә.

Укучы. (Гармун тавышы астында укыла. Шәлъяулыкка төрелгән гармун)  
Киштәдә ятты бу гармун

Шәлъяулыкка төренеп.

Хуҗасы калды еракта,

Мәңге кайтмас терелеп.

Гармун хуҗасы илемнең

Батыр солдаты иде.

Ил өчен авыр көрәштә

Газиз гомерен бирде.

Бик күп еллар бу гармунга

Беркем дә кагылмады.

Хуҗасы кебек өздереп

Уйнаучы табылмады.

Бүген солдатның гармунын

                                          Уйныйлар оныклары.

Кайтты өенә моң булып,

Батыр солдатның җаны.

Батыр солдатның  гармунын

Уйнатыйк без, тынмасын.

Гармун моңнары тынмасын,

Кабат сугыш булмасын!

                                                               (“Солдат гармуны”шигыре.)

1 нче алып баручы. Нәкъ шул елны Хуҗәмәт авылында җидееллык мәктәпне тәмамлап, Гөлшәт Зәйнашева Минзәлә педагогия техникумына укырга керә. 
2  нче алып баручы. Минзәлә педагогия техникумында укыган елларын искә алып,  Гөлшат  Зәйнашева менә нәрсәләр сөйли.
Укучы. “Гөлшат Зәйнашева образы”.

        Мин 13-14 яшемнән үзбашыма көн күрә башладым: туган тиешле апам тәрбиясендә үсеп буй җиткәндә, өйдән чыгып киттем. Минзәләгә барып, педагогия училищесына укырга кердем, тулай торакта яшәп укыдым.

        1942-1945 еллар – сугышның иң авыр еллары иде. Өс-баш ярлы, ашарга юк. Авылдан, өйдән бернинди ризык килми. Аркага киндер капчыктан биштәр ясап, шуңа бераз бәрәңге салып, өйдән чыгып киткән яшүсмер кыз бала. Минзәләдә кеше идәннәрен юып, кешегә бәрәңге утыртышып, бәрәңге казышып тамак туйдыра идем. Атнага бер тапкыр фотография  идәнен юып чыгара идем. Фотограф абый шуның өчен бераз акча бирә иде. Шул акчага берәр ризык алып ашый идем.

Безнең тулай торак янгын сүндерү бинасының, ягъни пожарныйның, аскы катында иде, аны каланча дип йөртәләр иде. Янгын сүндерү бинасы пожарный булгангамы, аның миче юк иде, тулай торак ягылмый иде. Без, студентлар, кышкы салкын көннәрдә дәрестән кайтып кергәч, чишенмичә генә дәрес хәзерли идек. Чишенмичә генә, тамакка нәрсә бар шуны капкалап, ашап ала идек. Чишенмичә генә, өскә — бишмәт, аякка киез итек кигән килеш, башка мамык шәлләр урап, ятып йоклый идек. Шулай киенгән булсак та, юрганнар ябы​нып ятсак та, барыбер туңа идек. Чөнки ягылмаган тулай торак ат абзары кебек салкын, котсыз иде. Кайвакытларда юрганнарыбыз белән өскә ябынмыйча, тәрәзәләребезне кап​лый, томалый торган идек. Чөнки Минзәлә каласында кай чакларда «маскировка» була торган иде, ягъни фашист само​летлары шәһәрне күрмәсен өчен, төннәрен ут яндырмаска, яндырсаң инде, тәрәзәләрне томаларга кирәк иде.
Уйладым-уйладым да, мин тулай торакка мич чыгарырга булдым. Минзәләдә җимерек йортлар бар иде. Шул йортлар янында кирпеч ватыклары, калай кисәкләре аунап ята. Шул кирпеч ватыкларын, ташлар, калайлар җыеп алып кердем дә бер почмакка мич чыгарып куйдым. Ул мич кыек-мыеграк булса да, хәйран җылыта иде. Калай кисеп, плитә дә әмәлләп куйдым. Шунда аш, бәрәңге пешерәбез.
Шулай бер-ике көн яшәгән идек, пожарниклар килеп керде. Аһ-ваһ килеп безнең мичкә карап торалар болар. «Кем чыгар​ды моны?» —диләр. Без дәшмибез. Иптәш кызларым мине сатмыйлар. Без үзара бик дус, тату яши идек. Пожарникның берсе күзләрен акайтып кычкырына башлады: «Убрать!.. Немедленно сүтәргә!..» Калайдан әмәлләп тәрәзә аша урамга сузган торбадан тышка төтен чыга. Пожарник шул торбага үрелде, сүтәргә омтылды. Икенче пожарник моның кулын тотып, болай диде: «Не трогай! Сүтмә! Балалар жәл!.. Яшәсен​нәр!..» Беренче пожарник һаман усаллаша: «Начальникка нәрсә дип җавап бирербез? Каланчада янгын кагыйдәләрен бозалар! Үзебезнең астыбызга ут төрткән бит болар!» Икенче пожарник: «Ярар, ярар, мин җавап бирермен! Син молчи! Күр инде, ничек хитрый итеп мич чыгарып куйганнар бит! Хи-хи- хи! Кыек булса да, төтене туры чыга. Менә сиңа кызлар! Ба​лалар гына бит әле болар! Шулай да югалып калмаганнар! Молодцы! Эх, сугыш... сугыш... Әйдә киттек!» — дип, усал пожарникны алып чыгып китте.
Бөтен Минзәлә каласында янгын чыкмаганмы дип, каланча түбәсендә күзәтеп дежур торучы пожарник абыйлар безнең тәрәзәдән бөркелеп чыккан төтенне «күрмиләр» иде...
1 нче алып баручы. 1945 елда Гөлшат Зәйнашева Казан педагогия институтының татар теле һәм әдәбияты бүлегенә укырга керә. Бик яхшы билгеләргә генә укый, җәмәгать эшләрендә актив катнаша, сәхнәдә җырлый, кыскасы, менә дигән студентка була. Һәм менә бервакыт аны институт директоры Йосыф Туишев кабинетка чакыртып, тетрәткеч хәбәр әйтә: "Мин сезне институттан чыгарырга мәҗбүр, НКВД таләп итә",—ди. Гөлшатны кулак баласы ("халык дошманы" кызы) булуда һәм институтка кергәндә бу фактны яшерүдә гаеплиләр. Ике яшьтә әти-әнисеннән аерылуга дучар ителгән ятим бала әтисен бөтенләй хәтерләми, шуңа карамастан, ул хакимият—совет власте өчен бик куркыныч җан иясе икән.
Бу вакыйганы яшь кыз, җитмәсә комсомол әгъзасы, бик авыр кичерә, әмма югалып калмый. Шундук Казан театр училищесына укырга керә. Бераз вакыттан соң институт директоры аны эзләтеп таба һәм яңадан үзендә укуын дәвам итәргә мөмкинлек бирә (миһербанлы, бик тә әхлаклы кеше булган Йосыф ага). 
        2 нче алып баручы. 1949 нчы ел – Гөлшат Зәйнашева Татарстан радиокомитетында әдәби тапшырулар  мөхәррире, 1952-1963 елларда Татарстан китап нәшриятының матур әдәбият бүлегендә редактор булып эшли. Шул еллларда, төгәлрәге 1958  нчы елда, аның “Тыңларсыңмы җырымны” исеме белән лирик шигырьләре тупланган беренче китабы дөнья күрә.

        1964-1965 елларда ул яңадан радиокомитетта - музыкаль тапшырулар хезмәтендә, 1965-1966  елларда Татарстан язучыларының Матбугат йортындагы  Г.Тукай исемендәге клубы директоры, ә 1973 елдан 1983 елга кадәр Татарстан китап  нәшриятының  кадрлар бүлеге инспекторы.

        Шул еллар эчендә “Кояш гомере”, “Гөлләр иле”, “Күңелле ял итегез”, “Замандашыма” , “Очраклы хәлләр түгел”, “Мәхәббәт һәм җыр” һ.б.  бик күп шигырьләр, җырлар, сәхнә әсәрләре  җыентыгы дөнья  күрә.

Җыр. “Кояш гомере”.

1 нче алып баручы. Туган җир һәм торган җир икесе дә тигез, икесе дә бик кадерле төшенчә. Без кайда яшибез, нинди һава сулыйбыз, нинди сулар эчәбез, юлларыбыз нинди -  бер кешене дә битараф калдырмый. 
2 нче алып баручы. Матур исеме һәм даны еракларга таралган Минзәләне еш искә ала Гөлшат Зәйнашева. 
Яшьлеге узган төбәккә багышлап бик  матур шигырьләр һәм җырлар иҗат итә.

      Укучы.          Минзәлә юллары туры,                                      
Таш булганга турыдыр.

Тирә-якка нур тарала,

Минзәләнең нурыдыр.

Минзәлә дип җырлар җырлап,

Үтте яшьлек елларым.

Кая китсәм дә, Минзәлә,

Сине сагынып җырлармын.

Минзәлә суы ярсыган,

Ярларыннан ташыган,

Мин юкта ниләр булган дип,

Минзәләгә ашыгам.

Юллар ерак алып китсә

Йөрим бик күп калада

Минзәләгә кайткач кына

Кайгыларым тарала.

                                                              (“Минзәлә юллары”) 

“Сәяхәтче”  җыры.                 
                1 нче алып баручы. Гөлшат апа гомер буе үз милләтенә, Татарстанга  бар талантын җигеп, вакытын һәм көчен кызганмыйча,  армый-талмый хезмәт итә. Азатлык өчен көрәш кызган 90 нчы еллар башында берәү, уйламыйча, аңа: "Гөлшат апа, мәйданда күренмисең, азатлык өчен көрәшмисең",—дигән. Шагыйрә җавап биргән: "Минем иҗатым, җырларым көрәш түгелмени?" 
2 нче алып баручы. Әйе, милләттәшләр-кардәшләр шаһит—гомер буе үзенең халыкчан иҗаты белән ул бу көрәшнең алгы сафыңда була . 
Ул иҗат иткән “Сөембикә”,  "Азатлык"  әсәрләре бигрәк тә көчле яңгырый.
Укучы.    Сөембикә образы.                                                   
   Горур башымны идереп,

Кол иттеләр бер көнне.

        Яндырдылар, туздырдылар

   Оҗмах кебек йортымны.

                       (“Сөембикә” )

        1 нче алып баручы.

             Ул Минзәләгә бик еш  кунакка кайта. Үзенең 70 еллык юбилей кичәсен дә Минзәлә шигырь сөючеләре белән үткәрә. Күп кенә шигырьләрен (җырларын) Гөлшат Зәйнашева күренекле кешеләргә багышлый һәм алар өчен яза. Мәсәлән, җырчылар Габдулла Рахимкуловка, Җәваһирә Сәләховага, Илһам  Шакировка, шагыйрьләр Хәсән Туфанга, Рәзиф Гаташка һәм башкаларга. “Яшь гомер” дигән  җырын Әлфия Авзалова репертуары өчен яза. 
2 нче алып баручы. Әлеге җырның көен Гөлшат Зәйнашеваның тормыш иптәше композитор  Зиннур Гибадуллин иҗат итә. Ләкин әлеге җырны иң беренче  булып башкару Әлфия Авзаловага түгел, ә атказанган мәдәният хезмәткәре, Минзәлә шәһәренең балалар китапханәсе директоры урынбасары Якиева Лениза Габбас кызына халыкка җиткерү насыйп була.

Лениза Габбасовна  җырлый. “Яшь гомер”.
                1 нче алып баручы. Гөлшат Зәйнашева, нигездә, җыр иҗат итүче автор буларак танылды һәм шул жанрда Язучылар союзына 1969 елда әгъза  итеп кабул ителде. Аның халык үз җыры  итеп кабул иткән “Менәргә иде Урал тауларына”, “Китмә, сандугач”, “Өй артыгыз гөлбакча” кебек рухи бай, романтик җыр текстлары дистәләп. 
2 нче алып баручы. Сүзләренә тәңгәл килә торган киң колачлы музыка белән кушылу сәбәпле, халыкның һәм заманының таләбен канәгатьләндереп, бу җырлар зур дөньяга чыгып киттеләр.

Җыр. “Өй артыгыз гөлбакча”.

        1 нче алып баручы. Гөлшат Зәйнашеваның шигъри иҗаты музыка әһелләренең игътибарын һарвакыт үзенә  җәлеп итеп тора. Татарстан һәм Башкортстан композиторлары тарафыннан шагыйрәнең йөзгә якын шигыренә көй язылган. “Туган җирем – Татарстан” (А.Ключарев муз.), “Китмә сандугач” (Р.Яхин муз.), “Үз илемдә” (Сара Садыйкова муз.) һ.б. бик күп җырлары татар җыр сәнгатенең үзенчәлекле бер сәхифәсен тәшкил итә. Иң популяр җырлары тупланган “Илле җыр” (1988) исемле китабы өчен Г. Зәйнашева 1991 елда Татарстан Республикасының Г.Тукай исемендәге Дәүләт бүләгенә лаек була.

       2 нче алып баручы. Башкортстанның  халык шагыйре Наҗар Нәҗми шагыйрә турында мондый җылы сүзләр әйтә. “Синең җырларыңның сихри бер үзенчәлеге, күңелне яулый торган көче бар. Аларга гомукешелеклелек  тойгылары салынган. Сәнгатьнең бөтен көче дә шунда түгелме соң?..”
Җыр. “Үз илемдә”.

               1 нче алып баручы. Гөлшат Зәйнашева драматургия өлкәсендә дә актив иҗат итә. Аның “Бәхет кошым”,  “Кем гүзәл?”, “Ирексездән әрәмтамак”, “Рамай”, “Яшел сумка” һ.б. драма һәм комедияләре үз заманында Минзәлә  театры һәм башка татар театры сәхнәләрендә уйналып йөрде, “Гайфи бабай, өйлән давай” һәм “Җаным  жәл түгел сиңа” дигән комедияләре әле дә татар драма сәхнәләрдә уңыш белән бара.

Спектакльдән  өзек.

       2 нче алып баручы. Әйтеп үткәнебезчә,  Гөлшат Зәйнашеваның иҗат эшчәнлеге күп төрле, аның балалар өчен язылган шигырьләре байтак. Шигырьләренең тәрбияви көче зур: шаян, үткен теле балалар күңеленә ныгырак сеңеп кала.

1 нче сыйныф укучылары. (Малайлар)
Кар кызлары матур итеп

Җырлый-җырлый бииләр.

Минем дә биисем килә,

Әйдә бие, димиләр.

Әллә ничә Кар кызы бар,

Бар Кыш бабай, Кар бабай.

Безнең чыршы бәйрәмендә

Ник юк икән Кар малай?!

Кар малае булып без дә

Биер идек бәйрәмдә.

Биеп туйгач, Кыш бабайга

Килер идек ярдәмгә!..

Ап-ак күлмәкләр киеп, без

Булыр идек  Кар малай.

Нәрсә уйлап чыгардың, дип

Гаҗәпләнмәгеә алай!..

Әй, кызыйлар, мактанмагыз,

Без Кар кызлары, диеп.

Кар малае булып без дә

Йөри алабыз биеп! 

                     (“Кар малае”)

Бию.

      
1 нче алып баручы. Шагыйрәнең соңгы көннәре турында аның туганы Марс Гаитов менә болай дип искә төшерә: “Гөлшат апабыз ике елдан артык каты авырды. Хастаханәдә дә, санаторийда да булды, әмма табиплар ярдәм итә алмадылар. Гомеренең соңгы көннәренә кадәр аек акылында иде, кыенлык белән булса да сөйләшеп ятты. Яныннан кеше өзелмәде, балалары, туганнарыннан тыш бик күп дуслары аның хәлен белергә, кизү торырга килделәр. Барчабызны тетрәндереп, якыннарын, чын дусларын тирән кайгыга салып, Гөлшат апабыз 2005 елның 1 нче апрелендә арабыздан китеп барды. 

2 нче алып баручы. Ул матәм көнне Татарстан радиосы иртәнге тапшыруларын Гөлшат апаның "Китмә, сандугач" җыры (Рөстәм Яхин музыкасы) белән башлап җибәрде һәм кайгылы хәбәрне халыкка җиткерде. Мәрхүм белән хушлашу, матәм җыены, Г. Камал театрында уздырылды, театр шагыйрәне соңгы юлга озатырга килгән халык белән тулы иде”.


Гөлшат Зәйнашева тормышта нык, көчле ихтыярлы, оптимист кеше була.  Тормыш аны төрлечә, ә кайчак аяусыз сыный. Әмма ул бөгелми, бөтен авырлыкларны җиңеп, урман эченнән чабып баручы зифа боландай алга омтыла.

Җыр. “Китмә, сандугач”.
Җырладым илемне мактап,

                                  Җырга бирдем бар көчем...

(Гөлшат  Зәйнашева иҗатына багышланган әдәби - -музыкаль кичә)

“Очрашу” җыры.           

1 нче алып баручы.  “Кайткан идем үтим бер дип,

             Яшьлегем  эзләреннән.

            Рух алыйм дип якташларның

             Ягымлы йөзләреннән”

дип яза якташ шагыйрәбез, Татарстан Республикасының атказанган мәдәният эшлеклесе, Г.Тукай исемендәге Дәүләт премиясе лауреаты Гөлшат Хисам кызы Зәйнашева.

 Әйе, “Якташларның ягымлы йөзләреннән...” рух, дәрт алган Гөлшат Зәйнашева 1928 нче елның 13 нче гыйнварында Сарман районының Иске Теләнче авылында дөньяга килә. 

Дүрт бала атасы Хисам абый, авылның урта хәлле крестьяны булып, колхозга кергән булса да, 1930 елда кулак дип, аны Архангельск өлкәсенә сөрәләр. Соңыннан, 1980 елларда, бер гаепсезгә иленнән сөрелеп, Архангель төрмәсендә ятып калган Хисам Зәйнашев репрессия корбаны буларак аклана. Хисам абыйның гомерен хөкүмәт 8 мең сумга бәяли, балаларына шул кадәр акча бирә.

2 нче алып баручы.


         Берсеннән-берсе кече дүрт бала белән йорт-җирсез, ач, ялангач, хәерче хәлендә ялгыз калган әнисе ике яшьлек Гөлшатны Хисам абыйның бертуганы, Минзәлә районы Югары Тәкермән авылында яшәүче Маһруй апага асрамага  илтеп бирергә мәҗбүр була. Чаллы—Минзәлә юлыннан ерак түгел урнашкан матур табигатьле бу авыл, балачак хатирәсе булып, аның күңелендә гомерлек якты эз калдыра.

Укучы. 

И авылым, җәйге матур кичләрең,

Мөлдерәмә тулы тар инешләрең,

Ник шулкадәр ямьле икән урамың?

Әкрен атлап кабат-кабат урадым!

Моңлы кебек казлар кычкыруы да,

Фермаларда атлар пошкыруы да,

Ерак басуларда трактор сөрү дә,

Кара төнне ярып этләр өрүе дә!

Барсыннан да моңлы көй агыла кебек,

Йөрәгемнең парәсенә  кагыла кебек!

                                                      (“Югары Тәкермән авылына”  шигыре.)

                             Җыр.  “Туган авылым урамы” 

       1 нче алып баручы.  1942 нче ел. Совет халкы немец фашистларына каршы дәһшәтле сугышта каһарманнарча көрәшә. Ачлык,  ялангачлык.

Авыр сугыш елларында үстем,

Балда-майда гына йөзмәдем.

Юлны шадралатып уелып калды

Чабатадан йөргән эзләрем

дип яза ул “Авыр сугыш елларында үстем” дигән шигырендә.

        Шул елларга багышланган “Кайтыр кебек кош булып...”, “Ана турында баллада”  “Тол хатын монологы”, “Таш һәйкәлләр”, “Солдат гармуны” шигырьләре укучыны авыр сугыш елларына алып керә.

Укучы. (Гармун тавышы астында укыла. Шәлъяулыкка төрелгән гармун)

Киштәдә ятты бу гармун

Шәлъяулыкка төренеп.

Хуҗасы калды еракта,

Мәңге кайтмас терелеп.

Гармун хуҗасы илемнең

Батыр солдаты иде.

Ил өчен авыр көрәштә

Газиз гомерен бирде.

Бик күп еллар бу гармунга

Беркем дә кагылмады.

Хуҗасы кебек өздереп

Уйнаучы табылмады.

Бүген солдатның гармунын

                                          Уйныйлар оныклары.

Кайтты өенә моң булып,

Батыр солдатның җаны.

Батыр солдатның  гармунын

Уйнатыйк без, тынмасын.

Гармун моңнары тынмасын,

Кабат сугыш булмасын!

                                                               (“Солдат гармуны”шигыре.)

1 укучы гармунда  уйный. 

2 нче алып баручы. 1942 нче елда  Хуҗәмәт авылында җидееллык мәктәпне тәмамлап, Гөлшәт Зәйнашева Минзәлә педагогия техникумына укырга керә. Минзәлә педагогия техникумында укыган елларын искә алып,  Г. Зәйнашева менә нәрсәләр сөйли.

Укучы. “Гөлшат Зәйнашева образы”.

        Мин 13-14 яшемнән үзбашыма көн күрә башладым: туган тиешле апам тәрбиясендә үсеп буй җиткәндә, өйдән чыгып киттем. Минзәләгә барып, педагогия училищесына укырга кердем, тулай торакта яшәп укыдым.

        1942-1945 еллар – сугышның иң авыр еллары иде. Өс-баш ярлы, ашарга юк. Авылдан, өйдән бернинди ризык килми. Аркага киндер капчыктан биштәр ясап, шуңа бераз бәрәңге салып, өйдән чыгып киткән яшүсмер кыз бала. Минзәләдә кеше идәннәрен юып, кешегә бәрәңге утыртышып, бәрәңге казышып тамак туйдыра идем. Атнага бер тапкыр фотография  идәнен юып чыгара идем. Фотограф абый шуның өчен бераз акча бирә иде. Шул акчага берәр ризык алып ашый идем.

Безнең тулай торак янгын сүндерү бинасының, ягъни пожарныйның, аскы катында иде, аны каланча дип йөртәләр иде. Янгын сүндерү бинасы пожарный булгангамы, аның миче юк иде, тулай торак ягылмый иде. Без, студентлар, кышкы салкын көннәрдә дәрестән кайтып кергәч, чишенмичә генә дәрес хәзерли идек. Чишенмичә генә, тамакка нәрсә бар шуны капкалап, ашап ала идек. Чишенмичә генә, өскә — бишмәт, аякка киез итек кигән килеш, башка мамык шәлләр урап, ятып йоклый идек. Шулай киенгән булсак та, юрганнар ябы​нып ятсак та, барыбер туңа идек. Чөнки ягылмаган тулай торак ат абзары кебек салкын, котсыз иде. Кайвакытларда юрганнарыбыз белән өскә ябынмыйча, тәрәзәләребезне кап​лый, томалый торган идек. Чөнки Минзәлә каласында кай чакларда «маскировка» була торган иде, ягъни фашист само​летлары шәһәрне күрмәсен өчен, төннәрен ут яндырмаска, яндырсаң инде, тәрәзәләрне томаларга кирәк иде.
Уйладым-уйладым да, мин тулай торакка мич чыгарырга булдым. Минзәләдә җимерек йортлар бар иде. Шул йортлар янында кирпеч ватыклары, калай кисәкләре аунап ята. Шул кирпеч ватыкларын, ташлар, калайлар җыеп алып кердем дә бер почмакка мич чыгарып куйдым. Ул мич кыек-мыеграк булса да, хәйран җылыта иде. Калай кисеп, плитә дә әмәлләп куйдым. Шунда аш, бәрәңге пешерәбез.
Шулай бер-ике көн яшәгән идек, пожарниклар килеп керде. Аһ-ваһ килеп безнең мичкә карап торалар болар. «Кем чыгар​ды моны?» —диләр. Без дәшмибез. Иптәш кызларым мине сатмыйлар. Без үзара бик дус, тату яши идек. Пожарникның берсе күзләрен акайтып кычкырына башлады: «Убрать!.. Немедленно сүтәргә!..» Калайдан әмәлләп тәрәзә аша урамга сузган торбадан тышка төтен чыга. Пожарник шул торбага үрелде, сүтәргә омтылды. Икенче пожарник моның кулын тотып, болай диде: «Не трогай! Сүтмә! Балалар жәл!.. Яшәсен​нәр!..» Беренче пожарник һаман усаллаша: «Начальникка нәрсә дип җавап бирербез? Каланчада янгын кагыйдәләрен бозалар! Үзебезнең астыбызга ут төрткән бит болар!» Икенче пожарник: «Ярар, ярар, мин җавап бирермен! Син молчи! Күр инде, ничек хитрый итеп мич чыгарып куйганнар бит! Хи-хи- хи! Кыек булса да, төтене туры чыга. Менә сиңа кызлар! Ба​лалар гына бит әле болар! Шулай да югалып калмаганнар! Молодцы! Эх, сугыш... сугыш... Әйдә киттек!» — дип, усал пожарникны алып чыгып китте.
Бөтен Минзәлә каласында янгын чыкмаганмы дип, каланча түбәсендә күзәтеп дежур торучы пожарник абыйлар безнең тәрәзәдән бөркелеп чыккан төтенне «күрмиләр» иде...
1 нче алып баручы. 1945 елда Гөлшат Зәйнашева Казан педагогия институтының татар теле һәм әдәбияты бүлегенә укырга керә. Бик яхшы билгеләргә генә укый, җәмәгать эшләрендә актив катнаша, сәхнәдә җырлый, кыскасы, менә дигән студентка була. Һәм менә бервакыт аны институт директоры Йосыф Туишев кабинетка чакыртып, тетрәткеч хәбәр әйтә: "Мин сезне институттан чыгарырга мәҗбүр, НКВД таләп итә",—ди. Гөлшатны кулак баласы ("халык дошманы" кызы) булуда һәм институтка кергәндә бу фактны яшерүдә гаеплиләр. Ике яшьтә әти-әнисеннән аерылуга дучар ителгән ятим бала әтисен бөтенләй хәтерләми, шуңа карамастан, ул хакимият—совет власте өчен бик куркыныч җан иясе икән.
Бу вакыйганы яшь кыз, җитмәсә комсомол әгъзасы, бик авыр кичерә, әмма югалып калмый. Шундук Казан театр училищесына укырга керә. Бераз вакыттан соң институт директоры аны эзләтеп таба һәм яңадан үзендә укуын дәвам итәргә мөмкинлек бирә (миһербанлы, бик тә әхлаклы кеше булган Йосыф ага). 
        2 нче алып баручы. 1949 нчы ел – Гөлшат Зәйнашева Татарстан радиокомитетында әдәби тапшырулар  мөхәррире, 1952-1963 елларда Татарстан китап нәшриятының матур әдәбият бүлегендә редактор булып эшли. Шул еллларда, төгәлрәге 1958  нчы елда, аның “Тыңларсыңмы җырымны” исеме белән лирик шигырьләре тупланган беренче китабы дөнья күрә.

        1964-1965 елларда ул яңадан радиокомитетта - музыкаль тапшырулар хезмәтендә, 1965-1966  елларда Татарстан язучыларының Матбугат йортындагы  Г.Тукай исемендәге клубы директоры, ә 1973 елдан 1983 елга кадәр Татарстан китап  нәшриятының  кадрлар бүлеге инспекторы.

        Шул еллар эчендә “Кояш гомере”, “Гөлләр иле”, “Күңелле ял итегез”, “Замандашыма” , “Очраклы хәлләр түгел”, “Мәхәббәт һәм җыр” һ.б.  бик күп шигырьләр, җырлар, сәхнә әсәрләре  җыентыгы дөнья  күрә.

Җыр. “Кояш гомере”.

        1 нче алып баручы. Туган җир һәм торган җир икесе дә тигез, икесе дә бик кадерле төшенчә. Без кайда яшибез, нинди һава сулыйбыз, нинди сулар эчәбез, юлларыбыз нинди -  бер кешене дә битараф калдырмый. Матур исеме һәм даны еракларга таралган Минзәләне еш искә ала Гөлшат Зәйнашева. Яшьлеге узган төбәккә багышлап бик  матур шигырьләр һәм җырлар иҗат итә.

      Укучы.          Минзәлә юллары туры,

Таш булганга турыдыр.

Тирә-якка нур тарала,

Минзәләнең нурыдыр.

Минзәлә дип җырлар җырлап,

Үтте яшьлек елларым.

Кая китсәм дә, Минзәлә,

Сине сагынып җырлармын.

Минзәлә суы ярсыган,

Ярларыннан ташыган,

Мин юкта ниләр булган дип,

Минзәләгә ашыгам.

Юллар ерак алып китсә

Йөрим бик күп калада

Минзәләгә кайткач кына

Кайгыларым тарала.

                                                              (“Минзәлә юллары”) 

“Сәяхәтче”  җыры.

        2 нче алып баручы. Гөлшат апа гомер буе үз милләтенә, Татарстанга бар талантын җигеп, вакытын һәм көчен кызганмыйча,  армый-талмый хезмәт итә. Язучылар берлегендә актив эшли, җәмәгать эшләрендә катнаша. Татарстанның киләчәге өчен янып яши. Азатлык өчен көрәш кызган 90 нчы еллар башында берәү, уйламыйча, аңа: "Гөлшат апа, мәйданда күренмисең, азатлык өчен көрәшмисең",—дигән. Шагыйрә җавап биргән: "Минем иҗатым, җырларым көрәш түгелмени?" Әйе, милләттәшләр-кардәшләр шаһит—гомер буе үзенең халыкчан иҗаты белән ул бу көрәшнең алгы сафыңда була . Ул иҗат иткән “Сөембикә”,  "Азатлык"  әсәрләре бигрәк тә көчле яңгырый.
Укучы.                (“Сөембикә образы”)

   Горур башымны идереп,

Кол иттеләр бер көнне.

        Яндырдылар, туздырдылар

   Оҗмах кебек йортымны.

                       (“Сөембикә” )

        1 нче алып баручы.

             Ул Минзәләгә бик еш  кунакка кайта. Үзенең 70 еллык юбилей кичәсен дә Минзәлә шигырь сөючеләре белән үткәрә. Күп кенә шигырьләрен (җырларын) Гөлшат Зәйнашева күренекле кешеләргә багышлый һәм алар өчен яза. Мәсәлән, җырчылар Габдулла Рахимкуловка, Җәваһирә Сәләховага, Илһам  Шакировка, шагыйрьләр Хәсән Туфанга, Рәзиф Гаташка һәм башкаларга. “Яшь гомер” дигән  җырын Әлфия Авзалова репертуары өчен яза. Әлеге җырның көен Гөлшат Зәйнашеваның тормыш иптәше композитор  Зиннур Гибадуллин иҗат итә. Ләкин әлеге җырны иң беренче  булып башкару Әлфия Авзаловага түгел, ә атказанган мәдәният хезмәткәре, Минзәлә шәһәренең балалар китапханәсе директоры урынбасары Якиева Лениза Габбас кызына халыкка җиткерү насыйп була.

Лениза Габбасовна  җырлый. “Яшь гомер”.
        2 нче алып баручы. Гөлшат Зәйнашева, нигездә, җыр иҗат итүче автор буларак танылды һәм шул жанрда Язучылар союзына 1969 елда әгъза  итеп кабул ителде. Аның халык үз җыры  итеп кабул иткән “Менәргә иде Урал тауларына”, “Китмә, сандугач”, “Өй артыгыз гөлбакча” кебек рухи бай, романтик җыр текстлары дистәләп. Сүзләренә тәңгәл килә торган киң колачлы музыка белән кушылу сәбәпле, халыкның һәм заманының таләбен канәгатьләндереп, бу җырлар зур дөньяга чыгып киттеләр.

Җыр. “Өй артыгыз гөлбакча”.

        2 нче алып баручы. Гөлшат Зәйнашеваның шигъри иҗаты музыка әһелләренең игътибарын һарвакыт үзенә  җәлеп итеп тора. Татарстан һәм Башкортстан композиторлары тарафыннан шагыйрәнең йөзгә якын шигыренә көй язылган. “Туган җирем – Татарстан” (А.Ключарев муз.), “Китмә сандугач” (Р.Яхин муз.), “Үз илемдә” (Сара Садыйкова муз.) һ.б. бик күп җырлары татар җыр сәнгатенең үзенчәлекле бер сәхифәсен тәшкил итә. Иң популяр җырлары тупланган “Илле җыр” (1988) исемле китабы өчен Г. Зәйнашева 1991 елда Татарстан Республикасының Г.Тукай исемендәге Дәүләт бүләгенә лаек була.

       Башкортстанның  халык шагыйре Наҗар Нәҗми шагыйрә турында мондый җылы сүзләр әйтә. “Синең җырларыңның сихри бер үзенчәлеге, күңелне яулый торган көче бар. Аларга гомукешелеклелек  тойгылары салынган. Сәнгатьнең бөтен көче дә шунда түгелме соң?..

Җыр. “Үз илемдә”.

       1 нче укучы.  Гөлшат Зәйнашева драматургия өлкәсендә дә актив иҗат итә. Аның “Бәхет кошым”,  “Кем гүзәл?”, “Ирексездән әрәмтамак”, “Рамай”, “Яшел сумка” һ.б. драма һәм комедияләре үз заманында Минзәлә  театры һәм башка татар театры сәхнәләрендә уйналып йөрде, “Гайфи бабай, өйлән давай” һәм “Җаным  жәл түгел сиңа” дигән комедияләре әле дә татар драма сәхнәләрдә уңыш белән бара.

Спектакльдән  өзек.

       2 нче алып баручы. Әйтеп үткәнебезчә,  Гөлшат Зәйнашеваның иҗат эшчәнлеге күп төрле, аның балалар өчен язылган шигырьләре байтак. Шигырьләренең тәрбияви көче зур: шаян, үткен теле балалар күңеленә ныгырак сеңеп кала.

      Укучы.           

Өч яшьлек энем бар минем,

Бер минут та тик тормый.

Кәҗә бәтие шикелле

Чаба, һич тә тоттырмый.

Җитәкләп урамга чыкса,

Әбине интектерә.

Кулыннан ычкынып китеп,

Юлга таба йөгерә.

Машинага тапталыр дип,

Әби йөгерә артыннан.

Тотып ала  тиктормасны

Каршы урам чатыннан.

Тиктормас бүген тик тора,

Нигәдер туктап калган.

Әллә инде күп йөгереп,

Аяклары бик арган?..

Юк, армаган, аптыраган

Әби тапкан хәйләдән –

Әби аны бер бау белән

Итәгенә бәйләгән!...

Әбекәйнең җаны тыныч,

Кәҗә бәтие бәйдә!

Машиналар урам тулып

Чаба бирсеннәр әйдә!

Чүәкләрен салып, әби

Газет укып утыра.

Әбинең чүәкләренә

Тиктормас  ком тутыра! (“Тиктормас”)

1 нче сыйныф укучылары. (Малайлар)
Кар кызлары матур итеп

Җырлый-җырлый бииләр.

Минем дә биисем килә,

Әйдә бие, димиләр.

Әллә ничә Кар кызы бар,

Бар Кыш бабай, Кар бабай.

Безнең чыршы бәйрәмендә

Ник юк икән Кар малай?!

Кар малае булып без дә

Биер идек бәйрәмдә.

Биеп туйгач, Кыш бабайга

Килер идек ярдәмгә!..

Ап-ак күлмәкләр киеп, без

Булыр идек  Кар малай.

Нәрсә уйлап чыгардың, дип

Гаҗәпләнмәгеә алай!..

Әй, кызыйлар, мактанмагыз,

Без Кар кызлары, диеп.

Кар малае булып без дә

Йөри алабыз биеп! 

                     (“Кар малае”)

Бию.

      1 нче алып баручы. Шагыйрәнең соңгы көннәре турында аның туганы Марс Гаитов менә болай дип искә төшерә: “Гөлшат апабыз ике елдан артык каты авырды. Хастаханәдә дә, санаторийда да булды, әмма табиплар ярдәм итә алмадылар. Гомеренең соңгы көннәренә кадәр аек акылында иде, кыенлык белән булса да сөйләшеп ятты. Яныннан кеше өзелмәде, балалары, туганнарыннан тыш бик күп дуслары аның хәлен белергә, кизү торырга килделәр. Барчабызны тетрәндереп, якыннарын, чын дусларын тирән кайгыга салып, Гөлшат апабыз 2005 елның 1 нче апрелендә арабыздан китеп барды. Ул матәм көнне Татарстан радиосы иртәнге тапшыруларын Гөлшат апаның "Китмә, сандугач" җыры (Рөстәм Яхин музыкасы) белән башлап җибәрде һәм кайгылы хәбәрне халыкка җиткерде. Мәрхүм белән хушлашу, матәм җыены, Г. Камал театрында уздырылды, театр шагыйрәне соңгы юлга озатырга килгән халык белән тулы иде”.


2 нче алып баручы. Гөлшат Зәйнашева тормышта нык, көчле ихтыярлы, оптимист кеше була.  Тормыш аны төрлечә, ә кайчак аяусыз сыный. Әмма ул бөгелми, бөтен авырлыкларны җиңеп, урман эченнән чабып баручы зифа боландай алга омтыла.

   1 нче алып баручы.          Гашыйк булып бу дөньяга,
Тик җырлап үтте гомер.

       Кемнәр моңлы, шулар гына

                                              Хәлемне белсә белер.

      Җырладым илемне мактап,

     Җырга бирдем бар көчем.

     Илемнең күге, халкымның

Күңеле яктырсын өчен.

Җыр. “Аерылмагыз”.

          ҖИДЕГӘН   ЙОЛДЫЗ

“Җидегән йолдыз – мәхәббәт дигән сүз! –

Яшен белән күккә язылган.

Җиде чаткы булып  яшен уты

Йолдыз күкрәгендә кабынган...”

Шулай диеп, икәү күккә карап,

Җидегән йолдызларны күзләдек.

Ничек мәңге бергә булырга дип,

Йолдызлардан җавап эзләдек.

Җидегән йолдыз белән ант иттең син,

Җиде төн  уртасы  җиткәндә. –

Мин онытмам сине, бәгърем, - дидең –

Ерак юлга чыгып киткәндә.

Җидегән йолдыз шаһит: көтәм сине,

Җиде юл чатыннан күз алмый.

Яшен утларына каршы барам,

Сагыну хисләремә түзалмый.

Моңлы җырым, моңлы шигырем син –

Ак кәгазь битенә язылган.

Җидегән йолдызым син, яшен утым –

Ярсу күкрәгемдә кабынган.

